
Abstrak 
Muhammad b. ‘Umar al-Waqidi (130-207H/747-822M) adalah seorang 
sejarawan Madinah dan terkenal dalam bidang Sirah dan Maghazi. 
Ketokohannya dapat dilihat melalui hasil karyanya yang berharga dan 
kebanyakannya berkaitan dengan sejarah. Penulisan utama al-Waqidi iaitu Kitab 
al-Maghazi membahas tentang Saraya dan Ghazawat selama kehidupan 
Rasulullah s.a.w di Madinah. Ia adalah karya asli dan tidak ada unsur plagiat 
seperti yang didakwa oleh beberapa orientalis. al- Waqidi dilaporkan menulis 
dengan mendapatkan fakta-fakta dari sumber autoriti. Ketika beliau menulis 
tentang Ghazwah, beliau akan pergi ke tempat di mana Ghazwah itu berlaku dan 
mengamati peristiwa tersebut. Ini adalah salah satu faktor yang memberinya 
keabsahan dalam historiografi berbanding dengan sejarawan lain. Selanjutnya, 
tulisan beliau didasarkan pada kronologi dan tarikh yang disebutkan dalam 
setiap peristiwa. Selain itu, beliau juga menggunakan kata yang sederhana dan 
ada penjelasan geografi dalam tulisannya. Sampai saat ini, Kitab al-Maghazi 
tetap sebagai sumber utama untuk Saraya dan Ghazawat yang berlaku pada 
zaman Muhammad s.a.w. Walaupun, beberapa ahli Hadīth mempersoalkan yang 
autoriti al-Waqidi, peranan dan sumbangan dalam historiograph Islam awal tidak 
dapat disangkal. 
 
Kata kunci: Al-Waqidi, Historiografi Islam, Saraya, Ghazawat, Sejarah Islam 

 
Abstract 

Muhammad b. ‘Umar al-Waqidi (130-207H/747-822M) was a Medinan historian 
and was famous in the field of Sirah and Maghazi. His scholarly can be seen 
through his abundant and precious works which most of them related to the 
history. al-Waqidi’s master piece i.e. Kitab al-Maghazi discusses about Saraya 
and Ghazawat during the days of Rasulullah P.B.U.H. in Medina. It was his 
genuine work and no element of plagiarism as alleged by some of the orientalists. 
al-Waqidi was reported to derive his facts of writing from the autoritative sources. 
When he writes on Ghazwah, he will go the the place where the Ghazwah 
occurred and observes it. These were among of the factors which gave him more 
validity in historiography compared to another historians. Futhermore, his 
writing was based on the chronology and the dates were mentioned in every event. 
Besides, he also uses simple words and there are geographical explanations in his 

writing. Until now, Kitab al-Maghazi remains as the main source for Saraya and 
Ghazawat which took place during the Muhammad P.B.U.H. period. Eventhough, 
some of the Muhaddithun questioned the the autoritative of al-Waqidi, his role 
and contribution in early Islamic historiograph is undisputible.  
 
Keywords: Al-Waqidi, Islamic Historiography, Saraya, Ghazawat, Islamic 
History 
 
Pendahuluan  

Abad kedua Hijrah telah menyaksikan perkembangan pensejarahan Islam yang 
pesat sejajar dengan perkembangan ilmu pengetahuan lain ketika itu seperti hadis, 
tafsir, fikah, tatabahasa, sastera, falsafah dan sebagainya. Penulisan Sirah dan 
Maghazi yang telah pun bermula sejak era Nabi Muhammad S.A.W. lagi, hampir 
mencapai tahap kemuncaknya dalam kurun ini dengan kehadiran beberapa tokoh 
sejarawan yang terkemuka berserta karya-karya agung mereka. Hakikatnya, 
aktiviti mencatat peristiwa-peristiwa yang berkaitan dengan Nabi Muhammad 
S.A.W. telah dipelopori oleh beberapa orang sahabat seperti Abu Bakr b. Abu 
Qahafah (w.13H/634M), Abu Rafi’ Mawla Rasulullah S.A.W. (w.36H/656M), 
‘Ali b. Abu Talib (w.40H/660M), Sahl b. Abi Hathmah al-Madani al-Ansari 
(w.41-60H/661-679M), ‘Abd Allah b. ‘Amru b. al-‘As (w.63H/682M) dan ‘Abd 
Allah b. ‘Abbas (w.68H/687M).  

Meskipun ia dilakukan secara informal dan permulaannya dikaitkan dengan 
penulisan hadis (kerana wujud persamaan antara kedua-dua bidang ini), namun 
peringkat awal ini dianggap sebagai platform penting kepada perkembangannya.1 
Sahl b. Abi Hathmah, umpamanya, telah menulis mengenai riwayat hidup Nabi 
Muhammad S.A.W. termasuk Maghazi yang disertai oleh baginda dan ‘Abd Allah 
b. ‘Amru pula menghasilkan beberapa koleksi catatan kecil yang menghimpunkan 
sejarah awal, Maghazi serta biografi Nabi Muhammad S.A.W.2 Sementara itu, 
‘Abd Allah b. ‘Abbas mencatat kegiatan-kegiatan yang dilakukan oleh Nabi 
Muhammad S.A.W. dan beliau sendiri mengkhususkan hari-hari tertentu untuk 
mengajar Maghazi dan Ayyam ‘Arab dalam majlis-majlis ilmunya.3  

Generasi berikutnya pada abad pertama sehingga awal abad kedua Hijrah 
meneruskan usaha-usaha penulisan Sirah dan Maghazi Nabi Muhammad S.A.W. 
Antara mereka ialah Sa‘id b. al-Musayyab (w.94H/712M), ‘Urwah b. al-Zubayr 
(w.94H/712M), Abu Fadalah ‘Abd Allah b. Ka‘b (w.97H/715M), Abban b. 

                                                        
1 Shams al-Din al-Dhahabi (1985), Tarikh al-Islam wa Tabaqat al-Mashahir wa al-A‘lam, j. 1. 
Kaherah: Dar al-Kitab al-Misri, h. 29. 
2 Muhammad Mustafa Azmi (1968), Studies in Early Hadith Literature. Beirut: al-Maktab al-Islami, h. 
44. 
3 Shakir Mustafa (1979), al-Tarikh al-‘Arabi wa al-Mu’arrikhun, j. 1. Beirut: Dar al-‘Ilm lil Malayin, 
h. 150-151. 

‘Uthman b. ‘Affan (w.l05H/723M), al-Qasim b. Muhammad b. Abi Bakr al-Siddiq 
(w.107H/725M), Wahb b. Munabbih (w.114H/732M) dan ‘Asim b. ‘Umar b. 
Qatadah (w.120H/737M). Sebagai contoh, Sa‘id b. al-Musayyab telah menulis 
mengenai Maghazi dan Futuh, yang kemudiannya dipetik oleh Muhammad b. Jarir 
al-Tabari (w.310H/923M). ‘Urwah b. al-Zubayr pula menulis beberapa peristiwa 
penting yang berlaku pada zaman Rasulullah S.A.W. seperti penghijrahan ke 
Habashah dan Madinah, Ghazwah Badr dan Pembukaan Kota Mekah melalui 
surat-suratnya yang dihantar kepada Khalifah ‘Abd al-Malik b. Marwan. Beliau 
telah dianggap sebagai pengasas penulisan Sirah dan Maghazi.4 Sementara itu, 
Abu Fadalah menulis tentang Maghazi yang kemudiannya dipetik oleh 
Muhammad b. Ishaq (w.151H/768M) dan Abu Ja‘far Muhammad b. Jarir al-
Tabari.5 al-Qasim b. Muhammad juga menulis mengenai Maghazi dan Akhbar al-
Khulafa’ yang mana sedutan daripada hasil penulisannya tersebut didapati dalam 
karya-karya Ahmad b. Yahya b. Jabir al-Baladhuri (w.279H/892M), Muhammad 
b. ‘Umar al-Waqidi dan al-Tabari. Wahb b. Munabbih yang banyak 
menyampaikan Qisas al-Anbiya’ dan riwayat-riwayat yang bersadur Isra’iliyyat 
telah menghasilkan Kitab al-Maghazi yang membicarakan peristiwa-peristiwa 
tertentu pada zaman Nabi Muhammad S.A.W. seperti perjanjian ‘Aqabah, 
penghijrahan ke Madinah dan Ghazwah Bani Khaythamah.6 ‘Asim b. ‘Umar pula 
telah meriwayatkan beberapa peristiwa yang berlaku pada zaman Mekah dan 
Madinah termasuk sejarah Khulafa’ al-Rashidin.7  

 
Seterusnya, muncul sekumpulan ulama yang melibatkan diri secara komited 

dan lebih serius dalam penulisan Sirah dan Maghazi. Mereka ialah Shurahbil b. 
Sa‘d (w.123H/740M), Muhammad b. Muslim al-Zuhri (w.124H/741M), Ya‘qub 
b. ‘Utbah b. al-Mughirah (w.128H/745M), Yazid b. Ruman al-Asadi 
(w.130H/747M), Abu al-Aswad Muhammad b. ‘Abd al-Rahman (w.131H/748M) 
dan ‘Abd Allah b. Abu Bakr b. Hazm (w.135H/752M). Shurahbil b. Sa‘d 
umpamanya, telah menulis nama-nama para Sahabat yang berhijrah ke Madinah 
dan mereka yang terlibat dalam Ghazwah Badr dan Ghazwah Uhud.8 al-Zuhri 
yang dianggap pelopor Madrasah Tarikhiyyah Ahl al-Madinah kerana meletakkan 
asas-asas utama dalam kaedah penulisan Sirah telah menghasilkan Kitab 
Mashahid al-Nabi S.A.W.9 Yazid b. Ruman al-Asadi pula telah menulis tentang 

                                                        
4 Haji Khalifah (1947), Kashf al-Zunun ‘an Asami al-Kutub wa al-Funun, j. 2. Tehran: al-Matba’ah al-
Islamiyyah, h. 1747. 
5 Mahdi Yarzuq Allah Ahmad (1992), al-Sirah al-Nabawiyyah fi Daw’ al-Masadir al-Asliyyah. 
Riyadh: Matba’at Markaz al-Malik Faysal li al-Buhuth wa al-Dirasat al-Islamiyyah, h. 24. 
6 Josef Horovitz (1927), “The Earliest Biographies of the Prophet and Their Authors”, Islamic Culture, 
Bil. 1, h. 558. 
7 Husayn Nassar (1966), Nash’at al-Kitabah al-Fanniyyah fi al-Adab al-‘Arabi. Kaherah: Maktabat al-
Nahdah al-Misriyyah, h. 210. 
8 Sayyid ‘Abd al-‘Aziz Salim (1981), al-Tarikh wa al-Mu’arrikun al-‘Arab. Beirut: Dar al-Nahdah al-
‘Arabiyyah, h. 57. 
9 Shams al-Din Muhammad b. ‘Abd al-Rahman al-Sakhawi (t.th.), al-I‘lan bi al-Tawbikh li Man Dama 
al-Tarikh. Beirut: Dar al-Kutub al-‘Ilmiyyah, h. 159. 



Jurnal Al-Tamaddun Bil. 5 (2010) 1-23 
 
 

4 
 

Maghazi yang menjadi sumber rujukan kepada al-Waqidi, Muhammad b. Sa‘d 
dan al-Tabari.10 Sementara itu, Abu al-Aswad Muhammad b. ‘Abd al-Rahman 
telah menghasilkan sebuah kitab mengenai Maghazi yang kemudiannya dipetik 
oleh Ibn Hajar al-‘Asqalani, Ibn Sa‘d, al-Baladhuri dan al-Tabari.11 ‘Abd Allah b. 
Abu Bakr b. Hazm pula bukanlah hanya sekadar mencatatkan peperangan-
peperangan yang berkaitan dengan Rasulullah S.A.W. sahaja,12 malah beliau turut 
menyusun maklumat maklumat tersebut secara kronologi di samping merujuk 
kepada sumber-sumber bertulis.13 

 
Pada sepanjang abad kedua Hijrah berikutnya sehingga awal abad ketiga 

Hijrah, muncul tokoh-tokoh sejarawan terkemuka dengan metode penulisan yang 
kemas dan karya-karya sejarah yang unggul. Antara mereka ialah Musa b. ‘Uqbah 
(w.141H/758M), Hisham b. ‘Urwah b. al-Zubayr (w.146H/763M), Muhammad b. 
Ishaq (w.151H/768M), Ma‘mar b. Rashid (w.153H/770M), Najih b. ‘Abd al-
Rahman al-Sindi (w.170H/786M), Ziyad b. ‘Abd Allah al-Bakka’i 
(w.183H/799M), Salamah b. al-Fadl al-Abrashi (w.191H/806M) dan termasuklah 
al-Waqidi sendiri. Zaman ini merupakan era kepesatan bagi pensejarahan Islam 
sebelum ia mencapai kegemilangannya pada kurun ketiga Hijrah.14 Sebagai 
contoh, Musa b. ‘Uqbah telah menulis sebuah kitab mengenai Ghazawat 
Rasulullah S.A.W. yang disifatkan oleh Malik b. Anas sebagai  أصح المغازى   
(Maghazi yang paling Sahih).15 Muhammad b. Ishaq pula menghasilkan sebuah 
                                                        
10 Akram Diya’ al-‘Umari (1991), Madinan Society at the Time of the Prophet, j. 1. Virginia: The 
International Institute of Islamic Thought, h. 30. 
11 Mustafa (1979), op. cit., h. 157. 
12 Antara peristiwa yang diriwayatkan oleh ‘Abd Allah b. Abi Bakr ialah Khabar Bi’r Ma‘unah, 
Perjanjian Hudaybiyyah, Sariyyah Zayd b. Harithah, Ghazwah Mu’tah, perutusan Khalid b. al-Walid 
kepada Balharith b. Ka‘b di Najran pada tahun 10H/631M dan kehadiran rombongan al-Azd dan 
Jurash menemui Rasulullah s.a.w. Lihat Abu Ja‘far Muhammad b. Jarir al-Tabari (1991), Tarikh al-
Tabari – Tarikh al-Umam wa al-Muluk, j. 2. Beirut: Dar al-Kutub al-‘Ilmiyyah, h. 81. 
13 Antara sumber bertulis yang dirujuk oleh ‘Abd Allah b. Abi Bakr ialah surat yang dihantar oleh Nabi 
Muhammad S.A.W. kepada raja-raja Himyar dan surat yang telah diserah oleh baginda kepada ‘Umar 
b. Hazm ketika diutus ke Najran. Lihat Ibid, h. 191; ‘Abd al-Malik b. Hisham (t.th.), al-Sirah al-
Nabawiyyah, j. 2. Beirut: Dar al-Kutub al-‘Ilmiyyah, h. 594. 
14 Pensejarahan Islam mencapai zaman kemuncak dan kecemerlangannya pada kurun ketiga Hijrah 
dengan kemunculan tokoh-tokoh sejarawan besar seperti ‘Ali b. Muhammad b. ‘Abd Allah al-Mada’ini 
(w.225H/839M), Khalifah b. Khayyat (w.240H/854H), ‘Abd Allah b. Muslim b. Qutaybah al-Dinawari 
(w.276H/889M), Ahmad b. Yahya b. Jabir al-Baladhuri (w.279H/892M), Abu Hanifah Ahmad b. 
Dawud al-Dinawari (w.282H/895M), Ahmad b. Abi Ya‘qub Ishaq b. Ja‘far b. Wahb b. Wadih al-
Ya‘qubi (w.292H/904M) dan Abu Ja‘far Muhammad b. Jarir al-Tabari (w.310H/922M). Pensejarahan 
Islam ketika ini telah pun mempunyai metode penulisan yang mantap sama ada berdasarkan kronologi 
atau tematik. Topik-topik yang disentuh lebih menyeluruh seperti sejarah dunia, sejarah tempatan, 
sejarah dinasti tertentu, sejarah sistem pentadbiran, sejarah perluasan kuasa Islam, sejarah politik dan 
konflik semasa, sejarah yang berunsur geografi dan lain-lain. Sehingga kini hasil-hasil penulisan 
mereka masih menjadi rujukan utama mengenai perkara-perkara yang disebutkan. 
15 Jamal al-Din Abu al-Hajjaj Yusuf al-Mizzi (1992), Tahdhib al-Kamal fi Asma’ al-Rijal, suntingan 
Bashar ‘Awwar Ma‘ruf, j. 29. Beirut: Mu’assasat al-Risalah, h. 119. Kitab yang ditulis oleh Musa b. 

karya terkenal iaitu Kitab al-Mubtada’ wa al-Mab‘ath wa al-Maghazi. Ia 
merupakan hasil pemahaman beliau yang lebih luas mengenai Sirah dan Maghazi 
berbanding karya-karya yang lebih awal. Kandungannya meliputi sejarah para 
Nabi, sejarah Nabi Muhammad S.A.W. di Mekah dan Madinah serta perihal para 
Sahabat. Maklumat-maklumat dalam kitab ini disusun berdasarkan metodelogi 
penulisan yang lebih terancang dan menarik.16 Ma‘mar b. Rashid, guru kepada al-
Waqidi pula telah meriwayatkan sebahagian besar daripada peristiwa-peristiwa 
sejarah seperti Qisas al-Anbiya’, zaman Nabi Muhammad S.A.W. di Mekah, 
Ghazawat yang dipimpin oleh baginda di samping beberapa peristiwa yang 
berlaku pada zaman Khulafa’ al-Rashidin dan Bani Umayyah.17 Beliau yang 
disifatkan sebagai sejarawan yang Thiqah oleh Yahya b. Ma‘in, Ya‘qub b. 
Shaybah dan al-Nasa’i telah menulis Kitab al-Maghazi yang disusun berdasarkan 
tematik (tajuk-tajuk khusus).18 Sementara itu, Najih b. ‘Abd al-Rahman al-Sindi 
yang juga merupakan guru kepada al-Waqidi telah menghasilkan Kitab al-
Maghazi yang kemudiannya menjadi rujukan kepada Muhammad b. Sa‘d dan al-
Tabari.19 Ziyad b. ‘Abd Allah al-Bakka’i pula memainkan peranan penting dalam 
meriwayatkan Kitab al-Mubtada’ wa al-Mab‘ath wa al-Maghazi yang 
kemudiannya disunting semula oleh ‘Abd al-Malik b. Hisham (w.218H/833M) di 
dalam kitabnya al-Sirah al-Nabawiyyah. 

 
Pensejarahan Islam sejak permulaannya di Madinah sehingga zaman al-Waqidi 

telah mengalami pelbagai tahap perkembangan. Bermula daripada catatan kecil 
yang membicarakan tentang Sirah dan Maghazi Rasulullah S.A.W., ia 
berkembang menjadi buku yang membincangkan perbagai aspek sejarah seperti 
Qisas al-Anbiya’, al-Riddah, perihal para Sahabat, konflik semasa yang berlaku 
(seperti peperangan Jamal dan Siffin) dan Futuhat al-Islamiyyah. Topik-topik 
penulisan ini sentiasa berubah mengikut peredaran masa dan suasana persekitaran. 
Penggunaan Isnad yang dititikberatkan pada peringkat awal juga semakin longgar 
dengan kemunculan beberapa kategori sejarawan yang mempunyai teknik 
penulisan masing-masing. Persamaan yang wujud di kalangan mereka ialah karya-
karya dihasilkan sama ada berdasarkan kaedah kronologi atau tematik. Antara 
faktor yang menggalakkan perkembangan pensejarahan pada zaman al-Waqidi 
ialah sikap keprihatinan terhadap bidang ilmu pengetahuan yang ditunjukkan oleh 

                                                                                                                               
‘Uqbah ini mendapat reputasi yang meluas kerana kandungannya yang teliti dan detail. Ia telah ditulis 
semula oleh Abu Na‘im al-Asfahani yang kemudiannya dirujuk oleh Yaqut al-Hamawi. Ibn Hajar al-
‘Asqalani dalam bukunya al-Isabah fi Tamyiz al-Sahabah telah mengambil lebih kurang 225 petikan 
daripada buku ini. Sejarawan lain yang turut merujuk kepada buku ini ialah Ibn ‘Abd al-Barr dalam 
Kitab al-Durar fi Ikhtisar al-Maghazi wa al-Siyar dan Ibn Sayyid al-Nas dalam buku ‘Uyun al-Athar fi 
Funun al-Maghazi wa al-Siyar. Lihat Mustafa (1979), op. cit., h. 158-159. 
16 Hamilton Gibb (1964), Dirasat fi Hadarat al-Islam, terjemahan Ihsan ‘Abbas. Beirut: Dar al-‘Ilm lil 
Malayin, h. 148. 
17 Nisar Ahmed Faruqi (1979), Early Muslim Historiography. Delhi: Idarah-i Adabiat-i Delli, h. 271.  
18 Abu al-Faraj Muhammad b. al-Nadim (1985), al-Fihrist. T.tp.: Dar al-Qatari b. al-Fuja’ah, h. 186.  
19 Ibid, h. 184. 

para pemerintah ketika itu seperti Khalifah Harun al-Rashid dan Khalifah al-
Ma’mun. Mereka mendekatkan diri dengan para ilmuan dan memberi kedudukan 
istimewa kepada para ulama. Di samping itu, mereka juga mendirikan institusi-
institusi keilmuan seperti Bayt al-Hikmah yang menyemarakkan lagi 
perkembangan intelektual Islam. Ini ditambahi pula dengan kestabilan politik, 
ekonomi dan sosial pada ketika itu. 

 
Biografi al-Waqidi 
 

Muhammad b. ‘Umar b. Waqid adalah Mawla Bani Sahm iaitu salah satu suku 
daripada Bani Aslam.20 Kunyahnya ialah Abu ‘Abd Allah dan beliau dilahirkan di 
Madinah pada awal tahun 130H/747M.21 Terdapat sumber yang melaporkan 
bahawa keluarga daripada sebelah ibunya adalah berketurunan Farsi.22 al-Waqidi 
merupakan tokoh ilmuwan Madinah yang terkenal dalam bidang Sirah dan 
Maghazi dan mengajar ilmu tersebut di masjid Madinah. Dalam masa yang sama, 
beliau juga berkerja sebagai penjual gandum.23 Pada tahun 170H/786M, ketika 
Khalifah Abu Ja‘far Harun al-Rashid menziarahi Madinah setelah selesai 
mengerjakan ibadat haji, beliau telah meminta Yahya b. Khalid al-Barmaki 
mencari seseorang yang berpengetahuan luas mengenai tempat-tempat bersejarah 
di Madinah seperti tempat Jibra’il turun menemui Nabi Muhammad S.A.W. dan 
makam para Shuhada’. Penduduk Madinah mengesyorkan kepada Yahya supaya 
al-Waqidi mengambil tugas tersebut.24 Khalifah Harun al-Rashid begitu berpuas 
hati dengan penjelasan al-Waqidi yang detail lalu menghadiahkan kepadanya 
sebanyak 10,000 Dirham. Pertemuan al-Waqidi dengan Khalifah Harun al-Rashid 
secara tidak langsung telah membuka peluang kepada beliau untuk menjalinkan 
hubungan dengan para khalifah kerajaan ‘Abbasiyyah. Ekoran kesempitan 
hidup,25 al-Waqidi berhijrah ke Baghdad pada tahun 180H/796M, kemudiannya ke 

                                                        
20 Menurut al-Khatib al-Baghdadi, al-Waqidi adalah Mawla kepada ‘Abd Allah b. Buraydah b. al-
Hasib al-Aslami. Lihat al-Khatib al-Baghdadi (t.th.), Tarikh Baghdad, j. 3. Beirut: Dar al-Kutub al-
‘Ilmiyyah, h. 3-4. Kesemua kitab Tarajum menyebut beliau ialah Mawla kepada Bani Sahm iaitu 
pecahan daripada Bani Aslam dan ini sekali gus menolak kenyataan Ibn Khallikan yang menyatakan 
beliau adalah Mawla Bani Hashim.   
21 Muhammad b. Sa‘d (t.th.), al-Tabaqat al-Kubra, j. 5. Beirut: Dar Sadir, h. 433. 
22 Muhammad b. ‘Umar al-Waqidi (1966), Kitab al-Maghazi, j. 1. London: Matba‘at Jami‘at Oxford, 
h. 5. Menurut Abu al-Faraj al-Asfahani, bapa kepada ibu al-Waqidi iaitu ‘Isa b. Ja‘far b. Sa’ib Kathir 
adalah berbangsa Farsi. Lihat Abu al-Faraj al-Asfahani (1935), Kitab al-Aghani, j. 8. Kaherah: Dar al-
Kutub al-Misriyyah, h. 322. 
23 Menurut al-Khatib al-Baghdadi perniagaan al-Waqidi tidak begitu maju disebabkan masalah hutang. 
Lihat al-Baghdadi (t.th.), op. cit., h. 5. 
24 Imtiaz Ahmad, (1979), “al-Waqidi as a Tradition,” Islamic Culture. Bil. 18, h. 243.  
25 Berdasarkan riwayat Muhammad b. Sa‘d dan al-Khatib al-Baghdadi. Pendapat lain menyatakan al-
Waqidi berhijrah ke Baghdad bukanlah disebabkan desakan hidup, tetapi untuk berjumpa Yahya b. 
Khalid al-Barmaki yang sebelum itu telah menunjukkan sikap keprihatinannya terhadap keilmuan 

Sham, al-Raqqah26 dan kembali semula ke Baghdad.27 Khalifah Harun al-Rashid 
telah melantiknya sebagai kadi bagi kawasan di bahagian timur Baghdad. Pada 
zaman Khalifah Abu Ja‘far ‘Abd Allah al-Ma’mun, beliau dilantik memegang 
jawatan yang sama di ‘Askar al-Mahdi. Pendapat yang tepat menyebut bahawa al-
Waqidi meninggal dunia pada malam Selasa, 11 Zulhijjah 207H/822M pada 
zaman pemerintahan Khalifah Abu Ja‘far ‘Abd Allah al-Ma’mun dan 
dikebumikan pada keesokannya di tanah perkuburan al-Khayzuran.28  

 
Guru-Guru dan Murid-Murid al-Waqidi  

  
Antara guru-guru al-Waqidi ialah Sufyan al-Thawri, Malik b. Anas, Thawr b. 

Yazid al-Himsiy, ‘Abd al-Malik b. Jurayj, Muhammad b. ‘Abd al-Rahman b. Abi 
Zi’b, Muhammad b. ‘Abd b. Muslim, Muhammad b. ‘Ajlan, Rabi‘ah b. ‘Uthman, 
Usamah b. Zayd, ‘Abd al-Hamid b. Ja‘far,29 Isma‘il b. Ibrahim b. ‘Uqbah, Sa‘id 
bin Bashir, ‘Abd al-‘Aziz b. ‘Abd al-Muttalib, Ghawth b. Sulayman, Kathir b. 
Zayd b. al-Aslami, Mu‘awiyah b. Salih, al-Walid b. Kathir, Abu Bakr b. ‘Abd 
Allah b. Abi Sabrah, ‘Abd al-Rahman b. ‘Amru al-Awza‘i, Ma‘mar b. Rashid dan 
Najih Abi Ma‘shar al-Madani.30 

  
 Antara murid beliau yang yang meriwayatkan daripadanya ialah Abu 

Bakr b. Abu Shaybah, Yahya b. Abi al-Khasib,31 Muhammad b. Idris al-Shafi‘i, 
Abu Bakr Muhammad b. Ishaq al-Saghani, al-Harith b. Abu Usamah,32 Ahmad b. 
Khalil al-Burjulani, Ahmad b. Raja’ al-Firyabi, Ahmad b. ‘Ubayd b. Nasih, al-
Husayn b. Marzuq, ‘Abd Allah b. al-Walid, Abu ‘Ubayd al-Qasim b. Sallam, 
Muhammad b. Yahya al-Azdi dan Ahmad b. al-Fadl al-Dihqan dan Muhammad b. 
Sa’d.33 
 
Peranan dan Sumbangan al-Waqidi Dalam Bidang Pensejarahan Islam 

 
al-Waqidi dianggap sebagai sejarawan Madinah walaupun beliau telah menetap 

di Baghdad selama hampir 30 tahun sehinggalah kewafatannya di situ.34 Beliau 
dilaporkan banyak meluangkan masa dalam usaha mengumpul maklumat-
maklumat sejarah dan mempunyai kaedah atau metode tersendiri ketika menulis 
                                                                                                                               
beliau. al-Waqidi juga merasakan Baghdad ialah tempat yang sesuai untuk mengetengahkan ilmu 
pengetahuannya di samping mencapai cita-cita beliau sendiri. Lihat al-Waqidi (1966), op.cit., h. 7. 
26Sebuah bandar yang masyhur yang terletak di perlembahan sungai Furat.  
27 al-Baghdadi (t.th.), op. cit., h. 4. 
28 Yaqut al-Hamawi (1938), Mu‘jam al-Udaba’, j. 18. T.tp.: Dar al-Ma’mun, h. 279. 
29 al-Baghdadi (t.th.), op. cit., h. 3. 
30 al-Mizzi (1992), op. cit., j. 26, h. 180-181. 
31 Abu Muhammad ‘Abd al-Rahman al-Razi (1988), Kitab al-Jarah wa al-Ta’dil, j. 8. Beirut: Dar al-
Kutub al-‘Ilmiyyah, h. 20. 
32 Shams al-Din al-Dhahabi (t.th.), al-Kashif fi Ma‘rifat Man lahu Riwayat fi al-Kutub al-Sittah, j. 3. 
Mesir: Matba‘at Dar al-Ta’lif, h. 82. 
 33 al-Mizzi (1992), op. cit., j. 26, h. 181-182. 
34 al-Baghdadi (t.th.), op. cit., h. 4. 

peristiwa-peristiwa tersebut. Sebagai contoh, beliau mengambil bahan-bahan 
sejarah daripada mereka yang berautoriti atau hampir dengan sumber sesuatu 
peristiwa tersebut. Hal ini telah dijelaskan oleh al-Waqidi sendiri:35 

 
ھل سمعت أحدا من أھلك : ما أدركت رجلا من أبناء الصحابة وأبناء الشھداء ، ولا مولى لھم إلا سألتھ 

......یخبرك عن مشھده وأین قتل ،   
Aku tidak akan berjumpa dengan seseorang lelaki daripada 
kalangan anak para Sahabat dan anak-anak mereka yang telah 
syahid atau hamba mereka melainkan aku bertanya kepadanya, 
“Adakah engkau telah mendengar salah seorang darpada ahli 
keluargamu yang memberitahu tentang peperangan yang lelah 
disertainya dan di manakah tempat seseorang dibunuh ……” 

 
Ketika menilai sesuatu maklumat sejarah, beliau akan meneliti dan 

menganalisanya untuk memastikan maklumat tersebut benar dan tepat. Beliau 
sendiri akan meninjau tempat sesebuah peristiwa berlaku dan membuat 
pemerhatian serta kajian. al-Khatib al-Baghdadi telah mencatatkan hal ini dengan 
menyatakan:36 

 
فإذا أعلمنى مضیت إلى الموضع فأعاینھ ، ولقد مضیت إلى المریسیع فنظرت إلیھا : ...... قال الواقدى 

......، وما علمت غزاة إلا مضیت إلى الموضع حتى أعاینھ   
 

al-Waqidi berkata, “…… Apabila seseorang memberitahuku 
(tentang sesebuah Ghazwah) maka aku akan pergi ke tempat 
tersebut dan melihatnya. Sesungguhnya aku telah pergi ke al-
Muraysi‘ dan melihatnya. Aku tidak akan mengetahui tentang 
sesebuah Ghazwah melainkan aku pergi ke tempat tersebut dan 
melihatnya terlebih dahulu.” 

 
Dalam riwayat yang lain, al-Waqidi mengatakan: 
 

أرید أن أمضى إلى حنین حتى أرى الموضع والوقعة : قال الواقدى   

al-Waqidi berkata, “Aku akan pergi ke Hunayn untuk melihat 
tempat dan peristiwa (kesan-kesan) tersebut.” 

 
Inilah antara aspek yang memberi kelebihan kepada al-Waqidi dan 

meletakkannya sebagai seorang sejarawan yang berwibawa dalam penulisan 
Maghazi. Ini ditambah pula dengan penulisannya yang mengikut kaedah 

                                                        
35 Ibn Sayyid al-Nas (1974), ‘Uyun al-Athar fi Funun al-Maghazi wa al-Shama’il wa al-Siyar , j. 1. 
Beirut: Dar al-Jayl, h.18. 
36 al-Baghdadi (t.th.), op. cit., h. 6. 

kronologi, mempunyai catatan tarikh bagi sesuatu peristiwa, menggunakan gaya 
bahasa yang baik dan menjelaskan dengan detail tentang sesebuah Ghazwah. 
Selain itu, beliau juga memberi penerangan daripada sudut geografi bagi sesebuah 
tempat di mana sesuatu peristiwa itu berlaku.37  

 
Ibn al-Nadim telah mencatatkan sebanyak 28 buah kitab yang dihasilkan oleh 

al-Waqidi yang kebanyakannya berkisar tentang sejarah iaitu:38 
1. Kitab al-Adab 
2. Kitab Akhbar Makkah 
3. Kitab al-Ikhtilaf   
4. Kitab Azwaj al-Nabiyy (S.A.W.)  
5. Kitab Amr al-Habashah wa al-Fil  
6. Kitab Tarikh al-Fuqaha’  
7. Kitab al-Tarikh al-Kabir  
8. Kitab al-Tarikh wa al-Maghazi wa al-Mab‘ath  
9. Kitab al-Targhib fi ‘Ilm al-Maghazi wa Ghalat al-Rijal  
10. Kitab al-Jamal 
11. Kitab Harb al-Aws wa al-Khazraj  
12. Kitab Dhikr al-Adhan  
13. Kitab al-Riddah wa al-Dar  
14. Kitab al-Saqifah wa Bay‘at Abi Bakr  
15. Kitab al-Sunnah wa al-Jama‘ah wa Dhamm al-Hawa wa   Tark 

al-Khuruj fi al-Fitan 
16. Kitab al-Sirah  
17. Kitab Sirah Abi Bakr wa Wafatuhu   
18. Kitab Siffin   
19. Kitab Darb al-Dananir wa al-Darahim  
20. Kitab al-Tabaqat  
21. Kitab Ghalat al-Hadith   
22. Kitab Futuh al-Sham  
23. Kitab Futuh al-‘Iraq 
24.  Kitab Mada‘i Quraysh wa al-Ansar fi al-Qita‘ wa Wad‘ ‘Umar 

al-Dawawin wa Tasnif al-Qaba’il wa Maratibiha wa Ansabiha 
25. Kitab Maqtal al-Husayn (R.A.)  

                                                        
37 Salim (1981), op. cit., h.63. 
38 Ibn al-Nadim (1985), op. cit., h. 196. 

26. Kitab al-Manakih  
27. Kitab Mawlid al-Hasan wa al-Husayn wa Maqtal al-Husayn 

(R.A.) 
28. Kitab Wafat al-Nabiyy (S.A.W.)39 

 
Adalah jelas bahawa berdasarkan topik kitab-kitab di atas, al-Waqidi bukan 

sahaja mendalami bidang sejarah tetapi juga bidang hadis, fikah dan al-Quran. 
Kitab al-Tabaqat yang dihasilkan oleh al-Waqidi juga menunjukkan bahawa 
beliau adalah di kalangan pengasas penulisan mengenai al-Tabaqat dan Tarajum 
al-Rijal. 

 
Kitab al-Maghazi 

 
Karya al-Waqidi iaitu Kitab al-Maghazi yang sampai kepada generasi hari ini 

memperlihatkan perkembangan penulisan Sirah dan Maghazi pada akhir kurun 
kedua Hijrah. Beliau didapati begitu banyak mengambil riwayat-riwayat daripada 
mereka yang meriwayatkan daripada al-Zuhri dan tidak mengambil langsung 
riwayat-riwayat Ibn Ishaq. Dalam hal ini, Josef Horovitz dan Julius Wellhausen 
mendakwa bahawa al-Waqidi telah memplagiat penulisan Ibn Ishaq kerana beliau 
tidak menyebut nama Ibn Ishaq sebagai salah seorang daripada sumbernya dalam 
Kitab al-Maghazi. Tambahan pula terdapat beberapa maklumat di dalam Kitab al-
Maghazi yang menyamai kandungan Kitab al-Mubtada’ wa al-Mab‘ath wa al-
Maghazi yang ditulis oleh Ibn Ishaq. Lebih daripada itu, Horovitz juga 
berpendapat bahawa setiap perkataan  yang digunakan oleh (mereka berkata)  قالوا
al-Waqidi menunjukkan beliau memplagiat tulisan Ibn Ishaq.40 ‘Abd al-‘Aziz al-

                                                        
39 Senarai buku al-Waqidi yang dicatatkan oleh Ibn al-Nadim adalah hampir sama dengan yang 
dinyatakan oleh Yaqut al-Hamawi, melainkan Yaqut menyebut bahawa buku Mawlid al-Hasan wa al-
Husayn wa Maqtal al-Husayn (no.27) adalah dua buah buku yang berasingan iaitu buku Mawlid al-
Hasan wa al-Husayn dan buku Maqtal al-Husayn. Lihat al-Hamawi (1938), op. cit., h. 281-282. 
Sementara itu, Salah al-Din al-Safadi tidak mencatatkan dua buah buku al-Waqidi iaitu Kitab al-Sirah 
(no.6) dan Kitab Siffin (no.8). Marsden Jones pula menyatakan bahawa Kitab al-Tarikh wa al-
Maghazi wa al-Mab‘ath (no.8) merupakan tiga buah buku yang berasingan iaitu Kitab al-Tarikh, 
Kitab al-Maghazi dan Kitab al-Mab‘ath. Ini termasuklah Kitab al-Riddah wa al-Dar (no.13) yang 
merupakan dua buah buku berasingan iaitu Kitab al-Riddah dan Kitab al-Dar. Beliau juga 
menganggap bahawa Kitab Futuh al-Sham (no.22) dan Kitab Futuh al-‘Iraq (no.23) yang ada pada 
masa kini bukanlah ditulis oleh al-Waqidi. Lihat al-Waqidi (1966), op. cit., h. 10-16. 

40 Horovitz (1927), “The Earliest Biographies of the Prophet and Their Authors”, h. 518-519. Dakwaan 
yang dikemukakan oleh Josef Horovitz dan Julius Wellhausen tidak berasas sama sekali kerana 
penulisan al-Waqidi tentang Saraya dan Ghazawah di dalam Kitab al-Maghazi lebih terperinci 
berbanding Kitab al-Mubtada’ wa al-Mab‘ath wa al-Maghazi. Kitab yang dihasilkan oleh al-Waqidi 
adalah khusus membicarakan hal tersebut (Saraya dan Ghazawah), manakala buku Ibn Ishaq pula 
mengetengahkan tajuk-tajuk lain seperti kisah-kisah para nabi, zaman Nabi Muhammad s.a.w. di 
Mekah dan Madinah serta serba sedikit mengenai zaman Khulafa’ al-Rashidin. Sehubungan dengan 
itu, tidak mungkin penulisan yang detail memplagiat penulisan yang ringkas. Dalam masa yang sama 
juga terdapat beberapa percanggahan pendapat antara al-Waqidi dan Ibn Ishaq tentang Maghazi yang 
dibincangkan. al-Waqidi adalah seorang tokoh sejarawan berpengetahuan luas dan berwibawa, maka 
tidak mungkin sama sekali beliau menciplak penulisan Ibn Ishaq. Pendapat Josef Horovitz yang 

Duri pula menyatakan faktor al-Waqidi tidak mengambil riwayat-riwayat Ibn 
Ishaq ialah kerana pandangan serta penilaian Ahl al-Madinah yang negatif 
terhadap Ibn Ishaq dan wujud perbezaan di antara mereka berdua dari aspek tema 
penulisan.41 Dalam menghuraikan hal ini, pendapat yang tepat ialah Ibn Ishaq 
telahpun meninggalkan Madinah dan berhijrah ke tempat lain (iaitu ke 
Iskandariyyah pada tahun 115H/733M dan diikuti ke beberapa tempat lain) 
sebelum al-Waqidi dilahirkan. Ibn Hajar al-‘Asqalani menyatakan: 

 
ورواتھ من أھل البلدان أكثر من رواتھ من أھل المدینة ، لم یرو عنھ ...... وكان خرج من المدینة قدیما 

 منھم غیر إبراھیم بن سعد
Ibn Ishaq telahpun keluar meninggalkan Madinah sejak dahulu lagi 
...... Perawi-perawi beliau daripada kalangan penduduk negeri-negeri 
lain lebih ramai daripada perawi-perawinya dari Madinah. Hanya 
Ibrahim bin Sa‘d sahaja daripada penduduk Madinah yang 
meriwayatkan daripada beliau. 

 
Kitab al-Maghazi membicarakan serta memfokuskan Saraya dan Ghazawat 

yang berlaku pada zaman Madinah sehinggalah kewafatan Nabi Muhammad 
S.A.W. Pada bahagian pendahuluan kitab ini, al-Waqidi menyebut nama 25 orang 
perawi yang menjadi sumber penulisannya yang majoritinya adalah terdiri 
daripada Ahl al-Madinah yang banyak meriwayatkan peristiwa-peristiwa Sirah 
dan Maghazi seperti Muhammad b. Yahya b. Sahl b. Abi Hathmah, Muhammad b. 
Salih b. Dinar, ‘Abd al-Rahman b. Abi al-Zinad, Abu Ma‘shar al-Madani dan 
Isma‘il bin Ibrahim b. ‘Uqbah.42 Ini diikuti dengan senarai Ghazawat dan Saraya 
yang lengkap dengan tarikh. al-Waqidi menyatakan bahawa Nabi Muhammad 
S.A.W. telah menyertai sebanyak 27 Ghazwah, sementara jumlah Saraya yang 
tidak disertainya pula ialah sebanyak 47. Beliau kemudiannya mencatat nama-
nama para sahabat yang dilantik mentadbir kota Madinah semasa baginda keluar 
memimpin sesebuah Ghazwah. Sebagai contoh, al-Waqidi menyatakan bahawa 
Ibn Umm Maktum al-Ma‘isi telah dilantik menggantikan Nabi Muhammad 
S.A.W. sebanyak 14 kali iaitu semasa berlakunya Ghazwah al-Kudr, Ghazwah 
Buhran, Ghazwah Uhud, Ghazwah Hamra’ al-Asad, Ghazwah Bani al-Nadir, 
Ghazwah al-Khandaq, Ghazwah Bani Qurayzah, Ghazwah Bani Lihyan, Ghazwah 
al-Ghabah, Ghazwah al-Hudaybiyyah, Ghazwah al-Fath, Ghazwah Hunayn, 

                                                                                                                               
menyatakan bahawa setiap perkatan قالوا menunjukkan al-Waqidi mempelagiat penulisan Ibn Ishaq 
adalah tidak benar kerana perkataan قالوا  adalah kaedah Isnad Jam‘i yang telah dipraktikkan oleh al-
Zuhri dan Ibn Ishaq sebelum al-Waqidi lagi.  
41 ‘Abd al-‘Aziz al-Duri (1960), Bahth fi Nash’at ‘Ilm al-Tarikh ‘ind al-‘Arab. Beirut: Matba’at al-
Kathulukiyyah, h. 31. Pandangan yang dikemukakan oleh beliau juga tidak tepat memandangkan 
sesetengah ulama Madinah turut memberi penilaian yang negatif terhadap al-Waqidi. Bentuk penulisan 
antara al-Waqidi dan Ibn Ishaq juga tidak mempunyai banyak perbezaan kerana kedua-duanya alah 
daripada aliran yang sama iaitu Madrasah Madinah yang menekankan penulisan tentang Sirah dan 
Maghazi serta menitikberatkan penggunaan Isnad berbanding sejarawan Madrasah Iraq. 
42 al-Waqidi (1966), Kitab al-Maghazi, h. 1-8. 

Ghazwah al-Ta’if dan Ghazwah Tabuk. Ini jelas menunjukkan bahawa al-Waqidi 
juga memberi perhatian serius mengenai aspek-aspek pentadbiran di dalam 
penulisannya. Ketika mengakhiri pendahuluan kitabnya, al-Waqidi mencatatkan 
tentang kata-kata perangsang yang dilaungkan oleh tentera Islam semasa 
peperangan seperti ucapan  یا منصور أمت  (Wahai Mansur, syahidkanlah aku) dalam 
Ghazwah Badr dan ucapan  حم لا ینصرون  (Ha Mim, Mereka tidak akan diberi 
kemenangan) ketika Ghazwah al-Khandaq. Ini kemudian diikuti dengan 
kandungan kitab yang memaparkan Ghazawat dan Saraya satu persatu secara 
lengkap sehinggalah kewafatan Nabi Muhammad S.A.W. 

 
Secara umumnya, Saraya dan Ghazawat yang terkandung dalam kitab ini 

memperlihatkan pertembungan tentera Islam dengan beberapa pihak musuh 
seperti berikut iaitu: 

i) Pihak Quraysh seperti Sariyyah Hamzah b. ‘Abd al-Muttalib, 
Sariyyah ‘Ubaydah b. al-Harith, Ghazwah al-Abwa’, Ghazwah 
Buwat, Ghazwah Badr dan Ghazwah Uhud.43 

ii) Pihak Yahudi seperti Ghazwah Bani Qaynuqa’, Ghazwah Bani al-
Nadir dan Ghazwah Bani Qurayzah.44  

iii) Suku-suku Arab seperti Ghazwah Khandaq, Ghazwah Hunayn dan 
Ghazwah Ta’if.45  

iv) Kuasa-kuasa asing (Rom) seperti Ghazwah Mu’tah dan Ghazwah 
Tabuk.46  

 
Kesemua Saraya dan Ghazawat yang dipaparkan oleh al-Waqidi adalah 

tersusun mengikut kaedah kronologi. Beliau menggunakan gaya persembahan 
yang sama bagi setiap Sariyyah dan Ghazwah dengan mencatat nama pemimpin 
yang mengetuai peperangan tersebut, tarikh ia berlaku dan diikuti riwayat-riwayat 
yang berkaitan dengan Sariyyah dan Ghazwah tersebut.47 Di akhinya pula, al-
Waqidi mencatatkan pengganti Rasulullah S.A.W. ketika ketiadaan baginda. 
Sekiranya terdapat banyak ayat al-Quran yang diturunkan mengenai sesebuah 
Ghazwah, al-Waqidi akan meletakkan ayat-ayat tersebut bersama tafsirannya di 
akhir cerita Ghazwah berkenaan. Ini dapat dilihat dalam Ghazwah Badr, Ghazwah 
Uhud, Ghazwah Bani al-Nadir dan Ghazwah Khandaq.48  

 

                                                        
43Ibid, h. 9-12,19,199. 
44 Ibid, h. 176, 363; j. 2, h. 496. 
45 Ibid, j. 2, h. 494; j. 3, h. 885, 922. 
46 Ibid, j.2, h. 755; j. 3, h. 989. 
47 Sebagai contoh, dalam Sariyyah Nakhlah, Ghazwah Bani Qaynuqa’, Ghazwah Qararah al-Kudr dan 

Sariyyah al-Qaradah. Lihat al-Waqidi (1966), Kitab al-Maghazi, j. 1, h. 13,176,182,197. 
48 Ibid, j. 1, h. 131,319,380;  j. 2, h. 494. 

Seperti sejarawan awal Islam yang lain, al-Waqidi juga menyelitkan puisi-puisi 
yang berkaitan dengan sesebuah Ghazwah, tetapi dengan kadar yang terhad 
dengan menyatakan sumber-sumbernya. Sebagai contoh, ketika mencatatkan puisi 
Ka‘b b. al-Ashraf yang mencerca golongan Islam dan meratapi tentera Mushrikin 
yang terbunuh dalam Ghazwah Badr, al-Waqidi menyebut sumberya dengan 
menyatakan  أملاه علىّ على بن عبد العزیز ومحمد بن صالح وابن أبى الزناد  (Puisi tersebut 
telah dibacakan kepadaku oleh ‘Ali b. ‘Abd al-‘Aziz dan Muhammad b. Salih dan 
Ibn Abi al-Zinad).49 Ini menunjukkan bahawa al-Waqidi begitu teliti dalam 
penulisannya dengan menyatakan sumber maklumatnya. Di samping itu, ketika 
membicarakan peperangan yang penting seperti Ghazwah Badr, Uhud, Khandaq, 
Bani Qurayzah dan Ghazwah Hunayn, al-Waqidi akan mencatatkan senarai nama-
nama tentera Islam yang gugur syahid dan pihak musuh pihak yang terbunuh.50  

 
Selain itu, al-Waqidi turut memberi perhatian terhadap fakta yang berkaitan 

dengan geografi sesebuah kawasan.51 Umpamanya, beliau menjelaskan kedudukan 
beberapa tempat seperti Rabigh, Buwat, Jamum, al-Taraf, Hisma, Umm Qirfah, 
Turbah, al-Mayfa‘ah, al-Kudayd, ‘Atlah dan Khadirah. Penjelasan geografi ini 
memperlihatkan keautoritian serta kepakaran beliau yang mendalam dalam bidang 
Sirah dan Maghazi. Ia juga dianggap penulisan awal yang membahasakan tentang 
aspek tersebut sebelum dikembangkan oleh sejarawan berikutnya seperti 
Muhammad b. Sa‘d, al-Baladhuri dan al-Ya‘qubi. Dalam pada itu, al-Waqidi juga 
tidak hanya sekadar bergantung kepada sumber lisan sahaja tetapi turut merujuk 
kepada sumber bertulis atau meriwayatkan daripada perawi yang merujuk kepada 
bahan-bahan bertulis.52 

 
Kewibawaan al-Waqidi terserlah kerana sering mengemukakan kritikan 

terhadap pendapat ulama lain dan mengetengahkan pandangannya yang dianggap 
tepat mengenai sesuatu perkara. Ungkapan yang selalu digunakannya untuk 
mentarjih sesuatu pertikaian ialah:  وھو المثبت  (ltulah –pendapat- yang tepat), 
 Yang telah disepakati di)  والمجتمع علیھ عندنا  ,(Yang tepat di sisi kami)  والثابت عندنا 
sisi kami),  ولا اختلاف عندنا  (Tiada khilaf di sisi kami), والقول الأول أثبت عندنا  
(Pendapat pertama adalah lebih tepat di sisi kami), وھو أثبت  (ltulah –pendapat- 
yang lebih tepat),  وھذا الثبت عندنا  (Inilah –pendapat- yang tepat di sisi kami) dan 

                                                        
49 ‘Uthman Mawafi (1984), Manhaj al-Naqd al-Tarikhi al-Islami wa al-Manhaj al-Urubi. T.tp.: Dar al-
Ma‘rifah al-Jami‘iyyah, h. 208. 
50 al-Waqidi (1966), Kitab al-Maghazi, j. 1, h. 145,300; j. 2, h. 495,529; j.3, h. 922. 
51 Ibid, j. 1, h. 2,5,6);  Salim (1981), op. cit., h. 63. 
52 Ahmad Amin (t.th.), Duha al-Islam, Beirut: Dar al-Kitab al-‘Arabi, j. 2, h. 336. 

 sesuatu- yang telah dipersetujui, tiada keraguan-)   ومجمع علیھ لا شك فیھ 
mengenainya).53 Sebagai contoh, dalam Ghazwah Uhud beliau menyebut: 

 
یصف أصحابھ وجعل الرماة خمسین رجلا علیھم عبداالله بن جبیر ویقال علیھم ) ص(وجعل رسول االله 

 سعد بن أبى وقاص والثابت عندنا عبداالله بن جبیر
 

Rasulullah s.a.w. telah menyusun para Sahabat (dalam 
ghazwah Uhud) serta membentuk satu pasukan pemanah yang 
terdiri daripada 50 orang lelaki yang diketuai oleh ‘Abd Allah 
b. Jubayr dan pendapat lain menyatakan Sa’d b. Abi Waqqas. 
Pendapat yang tepat di sisi kami ialah ‘Abd Allah b. Jubayr.54  

 
Al-Waqidi boleh dikatakan agak prihatin dalam penggunaan Isnad. Beliau tidak 

hanya sekadar menyebutkannya di awal setiap riwayat Ghazwah sahaja, malah ia 
sering disebutkan di tengah-tengah penceritaan sesebuah Ghazwah. Kebanyakan 
Isnad yang digunakannya terhenti kepada perawi yang menyaksikan atau 
menyertai peristiwa itu sendiri. Ini dapat dilihat dalam Ghazwah Badr: 

 
) ص(حدثنى أبو بكر بن إسماعیل عن أبیھ عن سعد بن أبى وقاص ، قال خرجنا إلى بدر مع رسول االله 

......، ومعنا سبعون بعیرا   
 

Telah meriwayatkan kepadaku Abu Bakr b. ‘Isma’il daripada 
ayahnya daripada Sa‘d b. Abi Waqqas, “Kami telah keluar menuju 
ke Badr dengan Rasulullah (s.a.w.) dan bersama kami 70 ekor 
unta…” 

 
Kadang-kadang Isnad yang disebutkan oleh al-Waqidi terhenti kepada Tabi‘in 

yang berautoriti kerana beliau ingin meringkaskan penulisannya. Sebagai contoh, 
dalam Ghazwah Badr:  حدثنى محمد بن عبداالله عن الزھرى عن عروة بن الزبیر (Telah 
berkata-meriwayatkan-kepadaku Muhammad b. ‘Abd Allah daripada al-Zuhri 
daripada ‘Urwah b. al-Zubayr.55 Meskipun demikian, al-Waqidi tidaklah 
mencatatkan Isnad bagi keseluruhan Saraya dan Ghazawat kerana ia hanya 
dititikberatkan di beberapa bahagian tertentu sahaja seperti dalam Ghazwah Badr, 
Uhud dan beberapa peperangan selepasnya. Sementara di bahagian yang lain, 
bermula daripada Ghazwah Khandaq sehingga Ghazwah Tabuk, beliau didapati 

                                                        
53 al-Waqidi (1966), Kitab al-Maghazi, j. 1, h. 34. 
54 Ibid, h. 199. 
55 Ibid, h. 19-152. 

jarang-jarang menyebutkan Isnad dengan tujuan untuk meringkaskan penulisan 
dan mengelakkan pengulangan sebutan Isnad yang sama.56  

 
Kepentingan Kitab al-Maghazi yang ditulis oleh al-Waqidi tidaklah terbatas 

kepada perbincangan mengenai Saraya dan Ghazawat sahaja, tetapi ia turut 
memberikan gambaran sosio-ekonomi masyarakat ketika itu. Selain itu, al-Waqidi 
juga didapati telah menghasilkan penulisan yang bersifat objektif dengan tidak 
menyebelahi mana-mana pihak.  
 
PENDAPAT ULAMA TERHADAP AL-WAQIDI 

 
Meskipun al- Waqidi mempunyai kedudukan yang tinggi dengan 

perlantikannya sebagai kadi dan mendapat penghormatan daripada Khulafa’ 
‘Abbasiyyah, tetapi keadaan adalah sebaliknya daripada kaca mata ulama. 
Terdapat dua golongan ulama yang mempunyai penilaian dan pandangan yang 
berbeza terhadap beliau: 

 
a) Golongan ulama yang memihak dan mempertahankan al-Waqidi. 

Antara mereka ialah: 
 

1. ‘Abd al-‘Aziz b. Muhammad al-Darawardi (w.187H/802M):  الواقدى
 al-Waqidi ialah Amir al-Mu’minin dalam)  أمیر المؤمنین فى الحدیث 
bidang hadis).57  

2. ‘Abd Allah b. Numayr al-Hamdani (w.199H/814M):  أما حدیثھ ھنا
 Adapun hadisnya [al-Waqidi])  فمستوى ، وأما حدیث أھل المدینة فھم أعلم بھ 
di sini adalah lurus dan sama (diterima), manakala hadis Ahl al-
Madinah, maka mereka lebih mengetahui mengenainya.58  

3. Mujahid b. Musa:        ھѧظ منѧد أحفѧن أحѧت عѧا كتبѧم  (Aku tidak mencatatkan 
hadis daripada seseorang yang lebih Hafiz daripadanya).  

4. Abu Yahya al-Zuhri:  ثقة مأمون  (Thiqah dan aman [dipercayai]).  
5. Yazid b. Harun (w.206H/821M): ثقة  (Thiqah).59 
6. Ma‘an al-Qazzaz:    دѧѧن الواقѧѧأل عѧѧا أسѧѧى   أنѧѧّأل عنѧѧدى یسѧѧى والواق   (Aku 

mengambil hadis daripada al-Waqidi dan al-Waqidi mengambil 
hadis daripadaku).60   

                                                        
56 Mawafi (1984), op. cit., h. 204-209. 
57 Shams al-Din al-Dhahabi (1953), Mizan al-I‘tidal fi Naqd al-Rijal, Mesir: Matba‘at ‘Isa al-Babi al-
Halabi, j. 3, h. 665. 
58 al-Mizzi (1992), op. cit., j. 26, h. 192. 
59 Ibn Sayyid al-Nas (1974), op. cit., j. 1, h. 19. 
60 al-Dhahabi (1953), op. cit., j. 3, h. 665. 

7. Muhammad b. Ishaq b. Muhammad b. ‘Abd al-Rahman al--
Musayyibi (w.236H/850M): أمونѧѧѧة مѧѧѧثق  (Thiqah dan aman 
[dipercayai]).  

8. Abu ‘Ubayd al-Qasim b. Salam (w.224H/838M) ثقة  (Thiqah).  
9. Mus‘ab b. ‘Abd Allah b. Mus‘ab b. Thabit al-Zubayri 

(w.236H/850M): ثقة مأمون  (Thiqah dan aman [dipercayai]).   
10. ‘Abbas b. ‘Abd al-‘Azim Abu al-Fadl al-‘Anbari al-Basri 

(w.246H/860M):  ھو أحبّ إلىّ من عبد الرزاق  (Dia [al-Waqidi] lebih 
disukai olehku berbanding ‘Abd al-Razzaq).61  

11. Ya‘qub b. Shaybah (w.264/877M)  حدّثنى بعض أصحابنا ثقة  (Beberapa 
orang daripada sahabat kita telah memberitahuku bahawa al-
Waqidi adalah seorang yang Thiqah. 

12. Muhammad b. Ishaq al-‘Ani (w.270H/883M):  واالله لو لا أنھ عندى ثقة ما
 Demi Allah, sekiranya tidak kerana beliau Thiqah di)  حدثت عنھ 
sisiku, nescaya aku tidak akan meriwayatkan daripadanya). 

13.  Ibrahim b. Ibrahim al-Harbi (w.280H/893M):  الواقدى أمین الناس على
 al-Waqidi adalah seseorang yang dipercayai oleh)  أھل الإسلام 
orang Islam).62 

14.  Ibn Sayyid al-Nas (w.734H/1333M): وقد یكون فیما رمى بھ من تقلیب
 Berkemungkinan apa yang dilemparkan ke atas al-Waqidi)  الأخبار 
adalah berita yang direka-reka).63 

 
b) Golongan ulama yang menolak al-Waqidi. Majoriti di kalangan 

mereka adalah terdiri daripada kalangan ahli-ahli hadis seperti: 
 

1. Abu Zur‘ah (w.164H780M):   عیفѧض  ([Hadis-hadis beliau adalah] 
Lemah).64 

2. Muhammad b. Ibrahim b. ‘Adi (w.194H/809M):  أحادیثھ غیر محفوظة
 Hadis-hadisnya tidak terjaga dan bala [masalah] datang)  والبلاء منھ 
daripadanya.65 

3. Abu ‘Abd Allah Muhammad b. Idris al-Shafi‘i (w.204H/8190M): 
   66.(Buku-buku karya al-Waqidi adalah dusta)  كتب الواقدى كذب 

                                                        
61 Ibn Sayyid al-Nas (1974), op. cit., j. 1, h. 17-21. 
62 al-Mizzi (1992), op. cit., j. 26, h. 189-191. 
63 Ibn Sayyid al-Nas (1974), op. cit., j. 1, h. 21. 
64 al-Razi (1988), op. cit., j. 8, h. 21. 
65  Shams al-Din al-Dhahabi (1971), al-Mughni fi al-Du‘afa’ wa al-Matrukin. Syria: Dar al-Ma‘arif, j. 

2, h. 619. 
66 al-Razi (1988), op. cit., j. 8, h. 21. 

4. ‘Ali b. al-Madini (w.231H/845M):     دیثѧع الحѧدى یضѧالواق  (al-Waqidi 
telah mereka-reka hadis). 

5. Abu Zakariya Yahya b. Ma‘in (w.233H/847M):    ةѧیس بثقѧل  (Beliau 
tidak Thiqah) dan dalam riwayat yang lain    ھѧب حدیثѧلا یكت  (Hadis 
beliau tidak dicatatkan [diriwayatkan]). 

6.  Ishaq b. Rawayh (w.238H/852M):  ھو عندى ممن یضع الحدیث  (Beliau 
di sisiku adalah daripada kalangan mereka yang mencipta hadis). 

7. Ahmad b. Muhammad b. Hanbal (w.241H/855M):     بѧذّاب ، یقلѧو كѧھ
 Beliau adalah seorang pendusta dan memutarbelitkan)  الحѧدیث  
hadis-hadis.67 

8. Muhammad b. Isma‘il b. Ibrahim al-Bukhari 
(w.256H/869M):  روكѧمت  (Ditinggalkan [Hadis-hadis beliau tidak 
diambil]).68 

9. Abu ‘Abd al-Rahman Ahmad b. Shu‘ayb b. ‘Ali b. Sinan b. Bahr 
al-Nasa’i (w.303H/915M):   دیثѧѧع الحѧѧیض  (Beliau mereka-reka 
hadis).69  

10. Abu Hatim al-Razi (w.327H/938M):  روكѧمت  dan dalam riwayat 
yang lain 70.  یضع الحدیث  

11. al-Darqutni (w.385H/995M):  فیھ ضعف  (Hadis-hadisnya lemah).71  
12. al-Nawawi (w.676H/1277M)   اقھمѧالواقدى ضعیف بإتف  (Hadis-hadis al-

Waqidi telah disepakati bersifat lemah.72  
13. Shams al-Din al-Dhahabi (w.748H/1347M):  لن أسق ترجمتھ ھنا لإتفاقھم

 Aku tidak mencatatkan riwayat hidupnya di sini)  علѧى تѧرك حدیثѧھ    
kerana para ulama telah bersepakat meninggalkan hadisnya)73 dan 
di dalam riwayat yang lain       دىѧن الواقѧى وھѧاع علѧتقر الإجمѧاس  (Ijmak 
ulama telah menetapkan lemah bagi hadis-hadis al-Waqidi.74  

14. Ibn Hajar al-‘Asqalani (w.852H/1448M).75  
 
Persoalan yang timbul ialah sejauh mana kewibawaan dan keautoritian al-

Waqidi kerana tidak semua ulama menolak beliau. Malah, sebahagian daripada 
                                                        
67 al-Dhahabi (1953), op. cit., j. 3, h. 663-665. 
68 Muhammad b. Isma‘il al-Bukhari (1982), al-Tarikh al-Saghir. Lahore: Idarat Tarjaman al-Sunnah, h. 
221. 
69 al-Dhahabi (1953), op. cit., j. 3, h. 663. 
70 al-Razi (1988), op. cit., j. 8, h. 20-21. 
71 al-Dhahabi (1953), op. cit., j. 3, h. 663. 
72 al-Dhahabi (t.th.), op. cit., j. 3, h. 82. 
73 Shams al-Din al-Dhahabi (1956), Tadhkirat al-Huffaz. Hayderabad: Da’irat al-Ma‘arif al-
Islamiyyah, j. 1, h. 348.  
74 al-Dhahabi (1953), op. cit., j. 3, h. 666. 
75 Sayed Salman Nadvi (1982), “Muhammad ibn. Umar al-Waqidi,” The Muslim World League 
Journal, j. 9, h. 35. 

mereka didapati memihak dan mempertahankannya. Hal ini sememangnya 
memerlukan kajian dan analisis kerana sekiranya tidak, ia pasti akan meletakkan 
al-Waqidi di tempat yang tidak sepatutnya.  

 
Secara umumnya, mereka yang menolak al-Waqidi adalah terdiri daripada 

ulama hadis yang begitu peka terhadap konsep ‘Ilm Naqd al-Hadith. Untuk 
menerima sesebuah riwayat, mereka telah meletakkan syarat-syarat tertentu 
seperti kaedah Riwayah dan Dirayah yang mewajibkan beberapa perkara seperti 
setiap Isnad mestilah bersambung (tidak terputus), setiap perawi hendaklah 
diketahui latar belakangnya dan riwayat yang disampaikan itu mestilah lengkap. 
Mereka juga tidak menerima sebarang cara meriwayat yang bercanggah dengan 
kaedah mereka dan menganggap riwayat tersebut tidak boleh dipercayai. Ukuran 
terhadap kewibawaan dan keautoritian seseorang perawi dengan riwayat-
riwayatnya adalah berdasarkan sejauh mana kepatuhannya kepada syarat-syarat 
yang telah ditetapkan. Bertitik tolak dari sinilah ahli-ahli hadis telah menolak 
kebanyakan ahli sejarah kerana mereka tidak mempraktikkan syarat-syarat 
tersebut. Dalam hal ini, seorang sarjana moden iaitu Syed Salman Nadvi telah 
menjelaskan faktor-faktor al-Waqidi ditolak:76 

 
The method that al-Waqidi had adopted to report events was 
rejected by his critics on the basis that in this way it was not 
possible to find out which part or portion of the report is 
narrated by which reporter. Sometimes, he does give separate 
Isnad but they are Munqati’ (interrupted or with a link missing) 
or sometimes he gives the Isnads and says that some parts of the 
“reports are common among them.”  This is one of the reasons 
why al-Waqidi and his reports could not receive certificate of 
credibility from the Traditionists and the “Ashab al-Rijal”, al-
Shafi‘i and Ahmad ibn Hanbal have rejected him on the same 
basis. 

 
Terdahulu daripada itu, Ibrahim al-Harbi sebenarnya telah pun menerangkan 

sebab al-Waqidi ditolak oleh Ahmad b. Hanbal:77 
 

وسئل إبراھیم الحربى عمّا أنكره أحمد على الواقدى ، فقال إنما أنكر علیھ جمعھ الأسانید ومجیئھ 
وقال إبراھیم لیس ھذا عیبا فقد فعل ھذا الزھرى وابن إسحاق . بالمتن واحدا     

 
Ibrahim al-Harbi telah ditanya mengenai Ahmad b. Hanbal yang 
mengingkari (menolak) al-Waqidi. Beliau menyatakan bahawa 
Ahmad b. Hanbal telah mengingkari al-Waqidi kerana al-Waqidi 
menghimpunkan beberapa Isnad untuk satu Matan. Ibrahim al-

                                                        
76 Ibid, h. 36. 
77 Ibn Sayyid al-Nas (1974), op. cit., j. 1, h. 21. 

Harbi mengatakan apa yang dilakukan oleh al-Waqidi bukanlah 
sesuatu yang aib kerana al-Zuhri dan Ibn Ishaq juga telah 
melakukan perkara yang sama.  

 
Apapun, ketokohan al-Waqidi dalam bidang Sirah dan Maghazi tidak dapat 

dipertikaikan kerana beberapa orang ulama yang mengkritiknya seperti Imam 
Muhammad b. Idris al-Shafi‘i telah merujuk riwayat-riwayat beliau tentang 
Ghazawah di dalam karyanya, Kitab al-Umm. Ini termasuklah Ibn Hajar al-
‘Asqalani yang mencatatkan riwayat-riwayat beliau di dalam kitabnya, Fath al-
Bari.78 Shams al-Din al-Dhahabi juga mengiktiraf kepakaran al-Waqidi dengan 
menyatakan:  ھو رأس فى المغازى والسیر  (Beliau ialah ketua dalam bidang Maghazi 
dan Siyar79 dan  dalam riwayat yang lain:  ، كان إلى حفظھ المنتھى فى الأخبار والسیر
-Kepada penghafalannya terhenti cerita)  والمغازى والحوادث وأیام الناس والفقھ وغیر ذلك 
cerita, Siyar, Maghazi, peristiwa-peristiwa, hari-hari yang dilalui oleh manusia, 
fikah dan sebagainya).80  

 
Adalah jelas di sini bahawa kritikan yang ditujukan kepada al-Waqidi ialah 

kerana beliau tidak mempraktikkan kaedah-kaedah meriwayatkan hadis 
sebagaimana yang dikehendaki oleh ahli hadis. Walau bagaimanapun, ini tidaklah 
menjejaskan kredibiliti dan kewibawaannya kerana beliau mempunyai alasan 
tersendiri dalam hal tersebut. Hampir keseluruhan kitab Tarajum mengakui 
ketokohan dan keunggulan al-Waqidi sebagai seorang sejarawan. Muhammad b. 
Sa‘d menyatakan:81  

 
وكان عالما بالمغازى والسیرة والفتوح وباختلاف الناس فى الحدیث والأحكام واجتماعھم على ما 

   اجتمعوا علیھ 
Beliau ialah seorang yang berpengetahuan luas tentang 
Maghazi, Sirah, Futuh, Khilaf ulama mengenai hadis, hukum 
hakam dan apa yang disepakati oleh mereka.  

 
Ibn al-Nadim pula menyebut:82 
  

    كان عالما بالمغازى والسیر والفتوح واختلاف الناس فى الحدیث والفقھ والأحكام والأخبار 
Beliau ialah seorang yang berpengetahuan luas tentang 
Maghazi, Siyar, Futuh, Khilaf ulama tentang hadis, fikah, 
hukum-hakam dan cerita-cerita. 

                                                        
78 Nadvi (1982), op. cit., h. 37. 
79 al-Dhahabi (1956), op. cit., j. 1, h. 348 
80 al-Dhahabi (1953), op. cit., j. 3, h. 663. 
81 Muhammad b. Sa‘d (tth.), al-Tabaqat al-Kubra. Beirut: Dar Sadir, j. 5, h. 425. 
82 Ibn al-Nadim (1985), op. cit., h. 194. 

Riwayat-riwayat yang menyatakan bahawa al-Waqidi berpegang kepada 

fahaman Syiah juga adalah tidak benar kerana dakwaan tersebut hanyalah 
berdasarkan kepada dua buah kitab yang ditulis oleh beliau iaitu Kitab Maqtal al-
Husayn dan Kitab Mawlid al-Hasan wa al-Husayn wa Maqtal al-Husayn. 
Penelitian kepada penulisan al-Waqidi memperlihatkan terdapat banyak riwayat 
beliau yang tidak menaikkan atau mengagungkan martabat serta kedudukan ‘Ali 
b. Abi Talib seperti: 

 
1. Muhammad b. Ishaq menyatakan bahawa ‘Ali b. Abi Talib telah 

membunuh Tu‘aymah b. ‘Adi daripada Bani Nawfal b. ‘Abd Manaf dalam 
Ghazwah Badr, tetapi, al-Waqidi menafikannya dan menyatakan bahawa 
Hamzah b. ‘Abd al-Muttalib ialah orang yang telah membunuh Tu‘aymah.  

2. al-Waqidi telah mentarjihkan bahawa Quzman telah membunuh Su‘ab iaitu 
budak suruhan Bani ‘Abd al-Dar dalam Ghazwah Uhud dan menafikan ‘Ali 
b. Abi Talib ialah orang yang membunuhnya.  

3. al-Waqidi telah meriwayatkan sabda Nabi Muhammad s.a.w. kepada ‘Ali b. 
Abi Talib setelah selesai Ghazwah Uhud yang membayangkan bahawa para 
Sahabat yang lain juga mempunyai kelebihan mereka yang tersendiri:  إن
كنت قد أحسنت القتال ، فقد أحسن عاصم بن ثابت والحارث بن الصمة وسھل بن حنیف ، وسیف 
 Sekiranya engkau telah berperang dengan baik, maka) .  أبى دجانة غیر مذموم 
‘Asim b. Thabit juga begitu, begitu dengan al-Harith b. al-Summah dan 
Sahl b. Hanif, dan pedang Abi Dujanah juga tidak tercela).83  

 
Selain itu, al-Tusi iaitu seorang penulis Syiah, juga tidak menyenaraikan dua 

buah kitab yang ditulis oleh al-Waqidi dalam bukunya, al-Fihrist. 
Berkemungkinan dakwaan Syiah terhadap al-Waqidi adalah lahir dan tercetus 
daripada penulisannya yang sering mencatatkan kata-kata atau pandangan 
golongan tersebut, tetapi ini sebenarnya tidaklah menggambarkan fahaman 
sebenar yang dipegang oleh beliau kerana penulisan sejarah sememangnya tidak 
akan terlepas daripada mcmbicarakan hal-hal yang sedemikian.84 

 
Kesimpulan 
 
Al-Waqidi merupakan antara sejarawan awal yang begitu banyak memberi 

sumbangan dalam dunia pensejarahan Islam terutamanya mengenai sejarah Nabi 
Muhammad s.a.w., al-Riddah, al-Fuhat al-Islamiyyah dan isu-isu semasa yang 
berlaku. Ketokohan beliau telah diakui oleh sarjana Islam dan Barat dan sehingga 
kini karya-karyanya masih menjadi sumber rujukan utama tentang sejarah awal 
Islam. Karya agung al-Waqidi iaitu Kitab al-Maghazi telah mendapat reputasi 
                                                        
83 al-Waqidi (1966), Kitab al-Maghazi, j. 1, h. 148, 228, 249. 
84 Ibid, h. 17. 

yang meluas di kalangan sarjana Barat apabila disunting buat kali pertama oleh 
Alfred Von Kremer85 dan kali kedua oleh Marsden Jones. Seterusnya ia 
diterjemahkan ke dalam bahasa Jerman oleh Julius Wellhausen. Menurut Josef 
Horovitz, Kitab al-Maghazi mengandungi maklumat yang begitu terperinci 
mengenai zaman Madinah jika dibandingkan dengan Kitab al-Mubtada’ wa al-
Mab‘ath wa al-Maghazi yang ditulis oleh Ibn Ishaq. Ia juga lebih berautoriti 
kerana al-Waqidi telah mendapatkan fakta-fakta daripada kajiannya sendiri iaitu 
berdasarkan sumber bertulis atau riwayat-riwayat lisan.86 Di samping itu, al-
Waqidi tidak mencatatkan puisi yang tidak diketahui siapa pemuisinya serta sering 
mengemukakan pendapat mengenai sesuatu peristiwa. Wustenfeld dan D.S. 
Margoliouth pula menyatakan bahawa penulisan al-Waqidi adalah berautoriti. Sir 
Henry William Muir dan Sprenger juga lebih didapati lebih mengutamakan 
penulisan al-Waqidi berbanding penulisan Ibn Ishaq.87  

